ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆՎԱՐԻ 13-Ի N 64-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ առողջապահության նախարարություն
	05.11.2024
N ԱԱ/03,1/32435-2024

	Ի պատասխան 2024 թվականի հոկտեմբերի 28-ի Ձեր թիվ ՆՄ/ԱԳ-2-4/33435-2024 գրության հայտնում եմ, որ «Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ Առողջապահության նախարարությունը առաջարկներ և դիտողություններ չունի:
	Ընդունվել է ի գիտություն։

	2. ՀՀ ֆինանսների նախարարություն
	20.11.2024
N 01/34-2/23827-2024

	Ուսումնասիրելով Ձեր 29.10.2024թ. N ՆՄ/ԱԳ-2-4/33435-2024 գրությամբ ներկայացված ««Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով առաջարկվում է նշված որոշմամբ հաստատված միջոցառման շրջանակներում շահառու ծնողներին փոխնակ մոր ծառայություններից օգտվելու ծախսերի համար փոխհատուցում տրամադրել առավելագույնը՝ երկու անգամ (յուրաքանչյուր զոհված զինծառայողի դեպքում), հայտնում ենք, հետևյալը.
Ըստ Նախագծի հիմնավորման՝ ներկայումս, փոխնակ մոր ծառայություններից օգտվելու համար երկրորդ անգամ փոխհատուցում ստանալու նպատակով առկա է միայն մեկ անձի վերաբերյալ տեղեկատվություն:
Այս համատեքստում դիմումների սակավաթիվությունը կարող է պայմանավորված լինել այն հանգամանքով, որ ներկայումս նման հնարավորություն օրենսդրությունը չի նախատեսում, և Նախագծով առաջարկվող փոփոխության դեպքում պահանջարկը կարող է անկառավարելի աճել և հանգեցնել շահառուների թվաքանակի աճի, ինչն ակնհայտ հանգեցնելու է բյուջետային լրացուցիչ հատկացումների անհրաժեշտության։
Ելնելով վերոգրյալից և հաշվի առնելով ֆիսկալ սահմանափակումները՝ առաջարկում ենք իրականացնել սոցիալական հարցումներ՝ Նախագծով առաջարկվող ծառայության իրական պահանջարկը գնահատելու համար, ինչպես նաև մշակել լրացուցիչ մեխանիզմներ՝ հնարավոր ֆիսկալ ռիսկերը կառավարելու նպատակով։
	Չի ընդունվել:
Ֆինանսների նախարարության դիտարկումն այն առումով, որ կարող է հանգեցնել շահառուների թվաքանակի աճի, ընդունվել է ի գիտություն: 
Սակայն հարկ է նշել, որ շահառուների երկրորդ անգամ երեխա ունենալու ցանկությունը հստակ կանխատեսելու համար սոցիալական հարցումներ իրականացնելը նպատակահարմար չէ, նախ բարոյահոգեբանական առումով, հաշվի առնելով, որ ծրագրի շահառուները զոհված զինծառայողների ընտանիքներն են, և նաև այն տեսանկյունից, որ յուրաքանչյուր սոցիալական հարցում ենթադրում է լրացուցիչ ֆինանսական ծախսեր (հարցաթերթի մշակում, դաշտային աշխատանքներ, վերլուծություն և հաշվետվության կազմում): Աշխատանքի և սոցիալական հարցերի նախարարությունը չունի սոցիալական հարցում իրականացնող  ստորաբաժանում, ըստ այդմ, անհրաժեշտ կլինի պատվիրակել որևէ կազմակերպության: Իսկ «Աշխատանքի և սոցիալական հետազոտությունների ազգային ինստիտոտ» ՊՈԱԿ-ը իր աշխատանքներն իրականացնում է հատկացված ֆինանսական ռեսուրսների շրջանակում, որի համար արդեն իսկ պլանավորված են հստակ աշխատանքներ:
Ըստ այդմ, սոցիալական հարցումներ հնարավոր է իրականացնել միայն լրացուցիչ ֆինանսական ռեսուրսների հատկացման պարագայում:
Միաժամանակ, ծառայության իրական պահանջարկը գնահատել հնարավոր չէ, քանի որ դրա ձևավորման միակ գործոնը շահառուի վարքագիծն է, ըստ այդմ, ծրագրի ֆինանսական գնահատականը ներկայացվել է ենթադրությունների հիման վրա:
Ինչ վերաբերում է հնարավոր ֆիսկալ ռիսկերը կառավարելու նպատակով լրացուցիչ մեխանիզմներ մշակելու վերաբերյալ առաջարկին, ապա հարկ է նշել, որ ֆինանսական ռիսկեր կառավարելը դուրս է Աշխատանքի և սոցիալական հարցերի նախարարության իրավասությունների շրջանակից։ Պատրաստ ենք համագործակել՝ Ֆինանսների նախարարությունից կոնկրետ առաջարկներ ստացվելու դեպքում։
Հաշվի առնելով, որ ծրագրի մեկնարկից սկսած (2022թ. մայիսից) փոխնակ մոր ծառայություններից օգտվելու ծախսերի փոխհատուցում տրվել է (ամբողջովին կամ մասնակի) 27  շահառուի, կարծում ենք, որ փոխնակ մոր ծառայություններից 2-րդ անգամ օգտվելու համար դիմող շահառուների թիվը 2025 թվականին առավելագույնը կարող է կազմել 2-3, որի դեպքում անհրաժեշտ ֆինանսական միջոցների չափը կկազմի՝ 11-16.5 մլն դրամ:

	3. ՀՀ արդարադատության նախարարություն
	21.11.2024
N /27.1/46953-2024

	        «Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
        1. Նախագծի 1-ին կետում «մահացած ճանաչված զինծառայողների» բառերն անհրաժեշտ է փոխարինել «մահացած ճանաչված յուրաքանչյուր զինծառայողի» բառերով՝ հաշվի առնելով այն հանգամանքը, որ Հայաստանի Հանրապետության կառավարության 2024 թվականի մարտի 14-ի N 380-Լ որոշմամբ Հայաստանի Հանրապետության կառավարության 2022 թվականի հունվարի 13-ի N 64-Լ որոշման (այսուհետ՝ Որոշում) վերնագրում կատարվել է փոփոխություն:
	Ընդունվել է:
Նախագծի 1-ին կետը խմբագրվել է:

	2. Նախագծի 1-ին կետի 2-րդ ենթակետով նախատեսվում է, որ Որոշման N 2 հավելվածի 2-րդ կետի 4-րդ ենթակետի «գ» պարբերության «,» կետադրական նշանը փոխարինել «․» կետադրական նշանով, «դ» պարբերությունը համարակալել որպես 5-րդ ենթակետ:
        Հարկ է նկատի ունենալ, որ «Նորմատիվ իրավական ակտերի մասին» օրենքի 14-րդ հոդվածի 11-րդ մասի համաձայն՝ Նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում: Նորմատիվ իրավական ակտի բաժինների, գլուխների, հոդվածների, մասերի, կետերի, ենթակետերի կամ պարբերությունների միջև համապատասխանաբար նոր բաժին, գլուխ, հոդված, մաս, կետ, ենթակետ կամ պարբերություն կարող է լրացվել միայն լրացուցիչ համարով:
Վերոգրյալից ելնելով՝ առաջարկում ենք Որոշման N 2 հավելվածի 2-րդ կետի 4-րդ ենթակետի «դ» պարբերությունը ուժը կորցրած ճանաչել, իսկ «դ» պարբերությամբ սահմանված կարգավորումը լրացնել նոր 5-րդ ենթակետի տեսքով:
	Ընդունվել է:
Նախագծի 1-ին կետի 2-րդ ենթակետով  սահմանվել է Որոշման N 2 հավելվածի 2-րդ կետի 4-րդ ենթակետի «դ» պարբերությունը ուժը կորցրած ճանաչելու մասին դրույթ, իսկ այդ կարգավորումը՝ նոր՝ 5-րդ ենթակետով սահմանելու վերաբերյալ դրույթը խմբագրվել է նախագծի 1-ին կետի 3-րդ ենթակետով:

